
A U R K I B I D E A

B SAILA:

Foru lege proposamenak:

—Foru Lege proposamena, zeinaren bidez aldatzen baitira Herriaren Legegintza-ekimena arautzen duen

martxoaren 25eko 3/1985 Foru Legea eta Nafarroako Udalen Legegintza-ekimena arautzen duen martxoa-

ren 25eko 4/1985 Foru Legea. Osoko Bilkurak aintzat hartua (3. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Osasun Departamentua premiatzen da beste aukera batzuk azter ditzan sukalde-

zerbitzua hotzezko produkzio sistemaren bidez emateko. Osasun Batzordeak bazter utzia (4. or.).

—Mozioa. Horren bidez, Nafarroako Parlamentuak errefusatzen du Nafarroako Gobernuko eta Iruñeko Uda-

leko arduradun politikoek Nafarroako Kutxaren fusionatzeko eta banku bihurtzeko prozesuan izan duten

jokabidea, haren fundatze-printzipioak guztiz abandonatu dituztelako. Ekonomia eta Ogasun Batzordeak

bazter utzia (4. or.).

—Erabakia. Horren bidez, Espainiako Gobernua premiatzen da behar diren bitartekoak jar ditzan abeltzain-

tza kudeaketaren esparruan goi mailako heziketako eskaintza bat ahalbidetzeko. Landa Garapen, Indus-

tria, Enplegu eta Ingurumen Batzordeak onetsia (5. or.).

F SAILA:

Galderak:

—Galdera, jakiteko zein den Nafarroako Gobernuaren balorazioa eta jarrera hezkuntzaren arloko murrizke-

ten inguruan, Marisa De Simón Caballero andreak egina (6. or.).

—Galdera, jakiteko Nafarroako Gobernua prest ote dagoen behar diren ekimenak abiarazteko egungo espa-

rru juridiko-politikoa aldatu eta erabaki berekiak hartzen direla ziurtatzeko ekonomiaren, hezkuntzaren eta

osasunaren alorretan, Maiorga Ramírez Erro jaunak egina (6. or.).

—Galdera, jakiteko Nafarroako Gobernuak ongizate estatua defendatuko ote duen Estatuko Gobernuak osa-

sunaren, hezkuntzaren eta gizarte politiken arloetan markatutako murrizketak aplikatu gabe, Patxi Zabale-

ta Zabaleta jaunak egina (7. or.).

—Galdera, Osasunbideak barne-erabilerarako botika aukeratzeko jarraitu duen irizpideari buruzkoa. Foru

Diputazioaren erantzuna (8. or.).

—Galdera, Audenasari dagokion kontusailaren bilakaerari buruzkoa. Foru Diputazioaren erantzuna (10. or.).

—Galdera, Moderna Planeko programen bilakaerari buruzkoa. Foru Diputazioaren erantzuna (10. or.).

—Galdera, Atzerritarren Legearen garapenak eskatzen dituen integrazio-txostenak prestatzeko erabilitako

irizpideei buruzkoa. Foru Diputazioaren erantzuna (11. or.).

—Galdera, gizarte-intereseko beste xede batzuetarako bideratzen den tributuen % 0,7a dela-eta izandako

diru-bilketari buruzkoa. Foru Diputazioaren erantzuna (12. or.).

—Galdera, Osasunbidea-Nafarroako Osasun Zerbitzuko Minbiziaren Ospitale Erregistroaren garapen-maila-

ri buruzkoa. Foru Diputazioaren erantzuna (13. or.).

—Galdera, Nafarroako Kutxak gizarte-ekintzara bideratutako diru kopurua murrizteari buruzkoa. Foru

Diputazioaren erantzuna (14. or.).

B saila:
FORU LEGE PROPOSAMENAK

Foru Lege proposamena, zeinaren bidez aldatzen baitira Herriaren Lege-

gintza-ekimena arautzen duen martxoaren 25eko 3/1985 Foru Legea

eta Nafarroako Udalen Legegintza-ekimena arautzen duen martxoaren

25eko 4/1985 Foru Legea.

OSOKO BILKURAK AINTZAT HARTUA

Legebiltzarrak, 2012ko apirilaren 19an eginda-
ko Osoko Bilkuran, erabaki zuen ondoko Foru
Lege proposamena aintzat hartzea: “Foru Lege
proposamena, zeinaren bidez aldatzen baitira
Herriaren Legegintza-ekimena arautzen duen
martxoaren 25eko 3/1985 Foru Legea eta Nafarro-
ako Udalen Legegintza-ekimena arautzen duen
martxoaren 25eko 4/1985 Foru Legea”. Proposa-

men hori Socialistas de Navarra parlamentu-talde-
ak aurkeztu zuen, eta 2012ko martxoaren 2ko 22.
Nafarroako Parlamentuko Aldizkari Ofizialean argi-
taratu zen.

Iruñean, 2012ko apirilaren 20an

Lehendakaria: Albereto Catalán Higueras

Mozioa. Horren bidez, Osasun Departamentua premiatzen da beste auke-

ra batzuk azter ditzan sukalde-zerbitzua hotzezko produkzio sistema-

ren bidez emateko.

OSASUN BATZORDEAK BAZTER UTZIA

Nafarroa Bai, Bildu-Nafarroa eta Izquierda-
Ezkerra parlamentu taldeek ondoko mozioa aurkez-
tu zuten: “Mozioa. Horren bidez, Osasun Departa-
mentua premiatzen da beste aukera batzuk azter
ditzan sukalde-zerbitzua hotzezko produkzio siste-
maren bidez emateko”.

Legebiltzarreko Osasun Batzordeak, 2012ko

apirilaren 16an egindako bileran, erabaki zuen
aurkeztutako mozioa bazter tzea. Mozio hori
2012ko apirilaren 11ko 34. Nafarroako Parlamentu-
ko Aldizkari Ofizialean argitaratu zen.

Iruñean, 2012ko apirilaren 16an

Lehendakaria: Alberto Catalán Higueras

Mozioa. Horren bidez, Nafarroako Parlamentuak errefusatzen du Nafa-

rroako Gobernuko eta Iruñeko Udaleko arduradun politikoek Nafa-

rroako Kutxaren fusionatzeko eta banku bihurtzeko prozesuan izan

duten jokabidea, haren fundatze-printzipioak guztiz abandonatu

dituztelako.

EKONOMIA ETA OGASUN BATZORDEAK BAZTER UTZIA

Bildu-Nafarroa parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Parlamentuak errefusatzen du Nafa-
rroako Gobernuko eta Iruñeko Udaleko arduradun
politikoek Nafarroako Kutxaren fusionatzeko eta
banku bihurtzeko prozesuan izan duten jokabidea,
haren fundatze-printzipioak guztiz abandonatu
dituztelako”.

Legebiltzarreko Ekonomia eta Ogasun Batzor-
deak, 2012ko apirilaren 17an egindako bileran,
erabaki zuen aurkeztutako mozioa baztertzea.
Mozio hori 2012ko apirilaren 11ko 34. Nafarroako
Parlamentuko Aldizkari Ofizialean argitaratu zen.

Iruñean, 2012ko apirilaren 18an

Lehendakaria: Alberto Catalán Higueras

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Espainiako Gobernua premiatzen da behar diren

bitartekoak jar ditzan abeltzaintza kudeaketaren esparruan goi maila-

ko heziketako eskaintza bat ahalbidetzeko.

LANDA GARAPEN, INDUSTRIA, ENPLEGU ETA INGURUMEN BATZORDEAK ONETSIA

Nafarroako Parlamentuko Landa Garapen,
Industria, Enplegu eta Ingurumen Batzordeak,
2012ko apirilaren 18an egindako bileran, ondoko
erabakia onetsi zuen: “Erabakia. Horren bidez,
Espainiako Gobernua premiatzen da behar diren
bitartekoak jar ditzan abeltzaintza kudeaketaren
esparruan goi mailako heziketako eskaintza bat
ahalbidetzeko”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko apirilaren 19an

Lehendakaria: Alberto Catalán Higueras

Erabakia. Horren bidez, Espainiako

Gobernua premiatzen da behar

diren bitartekoak jar ditzan abel-

tzaintza kudeaketaren esparruan goi

mailako heziketako eskaintza bat

ahalbidetzeko

Nafarroako Parlamentuak Espainiako Gober-
nua premiatzen du behar diren tresna guztiak jar
ditzan abeltzaintza-kudeaketaren esparruko goi
mailako prestakuntza eskaini ahal izateko 2013an,
Abeltzaintzako eta Albaitaritzako Goi Mailako
Zikloaren eskaintza eginez.

F saila:
GALDERAK

Galdera, jakiteko zein den Nafarroako Gobernuaren balorazioa eta jarre-

ra hezkuntzaren arloko murrizketen inguruan.

MARISA DE SIMÓN CABALLERO ANDREAK EGINA

Nafarroako Parlamentuko Mahaiak, 2012ko
apirilaren 23an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Marisa De Simón
Caballero andreak aurkeztutako gaurkotasun han-
diko galdera, jakiteko zein den Nafarroako Gober-
nuaren balorazioa eta jarrera hezkuntzaren arloko
murrizketen inguruan.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2012ko apirilaren 23an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko Marisa
de Simón Caballerok, Legebiltzarreko Erregela-
menduan xedatuarekin bat, gaurkotasun handiko
galdera hau aurkeztu du, apirilaren 19ko Osoko
Bilkurarako, Nafarroako Gobernuko lehendakari
Yolanda Barcina Angulo andreak erantzun dezan.

Zein balorazio egiten du Nafarroako Gobernu-
ak gobernu zentralak apirilaren 20an onetsitako
neurriei buruz, hezkuntzaren arloko murrizketei
dagokienez, eta zein jarrera hartuko du neurri
horien aurrean? Nola, noiz eta zein neurritan apli-
katuko da neurri horietako bakoitza Nafarroako
Foru Komunitatean?

Iruñean, 2012ko apirilaren 23an

Foru parlamentaria: Marisa De Simón Caballero

Galdera, jakiteko Nafarroako Gobernua prest ote dagoen behar diren eki-

menak abiarazteko egungo esparru juridiko-politikoa aldatu eta era-

baki berekiak hartzen direla ziurtatzeko ekonomiaren, hezkuntzaren

eta osasunaren alorretan.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
apirilaren 23an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako gaurkotasun handiko galdera,
jakiteko Nafarroako Gobernua prest ote dagoen
behar diren ekimenak abiarazteko egungo esparru
juridiko-politikoa aldatu eta erabaki berekiak har-

tzen direla ziurtatzeko ekonomiaren, hezkuntzaren
eta osasunaren alorretan.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2012ko apirilaren 23an

Lehendakaria: Alberto Catalán Higueras



GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduan ezarritakoaren babesean, gaur-
kotasun handiko ondoko galdera aurkeztu du,
Nafarroako Gobernuak Osoko Bilkuran ahoz eran-
tzun dezan:

• Behar diren ekimenak abiarazteko, prest al
dago Nafarroako Gobernua, egungo esparru juridi-
ko-politikoa aldatu eta erabaki berekiak hartzen
direla ziurtatzeko ekonomiaren, hezkuntzaren eta
osasunaren alorretan?

Iruñean, 2012ko apirilaren 23an

Foru parlamentaria: Maiorga Ramírez Erro

Galdera, jakiteko Nafarroako Gobernuak ongizate estatua defendatuko

ote duen Estatuko Gobernuak osasunaren, hezkuntzaren eta gizarte

politiken arloetan markatutako murrizketak aplikatu gabe.

PATXI ZABALETA ZABALETA JAUNAK EGINA

Nafarroako Parlamentuko Mahaiak, 2012ko
apirilaren 23an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Patxi Zabaleta Zaba-
leta jaunak aurkeztutako gaurkotasun handiko gal-
dera, jakiteko Nafarroako Gobernuak ongizate
estatua defendatuko ote duen Estatuko Gobernu-
ak osasunaren, hezkuntzaren eta gizarte politiken
arloetan markatutako murrizketak aplikatu gabe.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2012ko apirilaren 23an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Patxi Zabaleta Zabaletak, Legebiltzarreko
Erregelamenduan xedatuarekin bat, gaurkotasun
handiko galdera hau aurkeztu du, apirilaren 26ko
Osoko Bilkurarako, Nafarroako Gobernuko lehen-
dakari Yolanda Barcina Angulo andreak ahoz
erantzun dezan:

Defendatuko al duzu ongizate estatua, Estatu-
ko Gobernuak osasunaren, hezkuntzaren eta
gizarte politiken arloetan markatutako murrizketak
aplikatu gabe, hartara nafar gehien-gehienek
eskatutakoa betez, aurtengo martxoaren 29an
erakutsi zen bezala eta Nafarroak hiru arlo horie-
tan dauzkan eskumen berekien defentsak eska-
tzen duen bezala?

Iruñean, 2012ko apirilaren 23an

Foru parlamentaria: Patxi Zabaleta Zabaleta

Galdera, Osasunbideak barne-erabilerarako botika aukeratzeko jarraitu

duen irizpideari buruzkoa.

FORU DIPUTAZIOAREN ERANTZUNA

Bakartxo Ruiz Jaso andreak galdera egin du
Osasunbideak barne-erabilerarako botika aukera-
tzeko jarraitu duen irizpideari buruz.

Legebiltzarreko Erregelamenduko 114.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2011ko urriaren 14ko 18.
Nafarroako Parlamentuko Aldizkari Ofizialean.

Iruñean, 2011ko urriaren 31n

Lehendakaria: Alberto Catalán Higueras

ERANTZUNA

Bildu-Nafarroa parlamentu-taldeari atxikitako
foru parlamentari Bakartxo Ruiz Jaso andreak gal-
dera egin du, idatziz erantzutekoa, jakiteko zer
irizpide erabiliko duen Osasunbideak printzipio
aktiboa errezetatzeko barne-praktikari buruz (8-
11/PES-00208). Hori dela eta, Osasuneko kontsei-
lariak Osasunbidea-Nafarroako Osasun Zerbitzu-
ko zuzendari kudeatzailearen irailaren 30eko
1936/2011 Ebazpena igortzen dio.

1936/2011 Ebazpena, irailaren 30ekoa, Osa-
sunbidea-Nafarroako Osasun Zerbitzuko zuzenda-
ri kudeatzaileak emana. Horren bidez, derrigorrez
bete beharreko jarraibideak xedatzen dira, Osa-
sunbidea-Nafarroako Osasun Zerbitzuan senda-
gaiak printzipio aktiboaren arabera eta osasun
arloko produktuak izendapen generikoaren arabe-
ra errezetatzeari dagokionez.

Osasun Sistema Nazionalaren kalitatea eta
kohesioa hobetzeko, kontsolidazio fiskalerako eta
2011rako Estatuko abalen gehieneko zenbatekoa
igotzeko neurriei buruzko abuztuaren 19ko 9/2011
Errege Lege Dekretuaren 1. artikuluko 6. idatz-
zatiak aldatu egin du Osasun Produktuen Bermeei
eta Erabilera Arrazoizkoari buruzko uztailaren
26ko 29/2006 Legearen 85. ar tikulua. Hona
hemen testua: "1. Sendagaiak printzipio aktiboaren
arabera errezetatu, agindu edo baimenduko dira,
Osasun Sistema Nazionalaren errezeta mediko
ofizial edo sendagaia emateko baimenean.

Halaber, ospitaleratuta ez dauden gaixoentza-
ko osasun produktuei dagokienez, farmazia bule-
goan emateko Osasun Sistema Nazionalaren
errezeta mediko ofizial edo sendagaia emateko
baimena beharrezkoa denean, izen generikoaren,

produktu motaren eta ezaugarrien arabera erreze-
tatu, agindu edo baimenduko dira, eta tamaina eta
edukia zehaztuko dira.

Bi kasuetan, farmazialariak dagokion sendagai
edo osasun arloko produktuaren molde merkeena
salduko du, Osasun, Gizarte Politika eta Berdinta-
sun Ministerioko Farmaziako eta Osasun Produk-
tuetako Zuzendaritza Nagusiak zehaztutako mul-
tzo homogeneoen arabera.

Nolanahi ere, arau orokorraren salbuespen
gisa, sendagaia edo osasun arloko produktua,
hurrenez hurren, bere merkataritzako izendapena-
ren bidez identifikatuta errezetatu, agindu edo
emateko baimentzen bada, artikulu honetako 2.
idatz-zatian aurreikusitako kasuetako bat izan
gabe, farmazialariak sendagai edo produktu hori
emanen du, kasuko multzoari dagokion merkeena
bada, eta, bestela, multzo horretako merkeena
emanen du.

2. Hala ere, beharrizan terapeutikoek hala jus-
tifikatzen dutenean, edo sendagaiak soilik senda-
gai batez eta haren lizentziez –erreferentziazko
sendagaiaren prezio berekoak– osaturiko multzo
batekoak badira, merkataritzako izendapenaren
bidez identifikatuta errezetatu, agindu edo emate-
ko baimendu ahalko da."

Artikulu horrek, arau osoak bezala, Estatuko
oinarrizko legediaren izaera du, eta, horrenbestez,
osasun arloko administrazio guztiek bete beharre-
koa da, azken xedapenetako bigarrenari jarraituz.

Hori baino lehen, Osasunbidea-Nafarroako
Osasun Zerbitzuak bere esparruan jada sustatu
zuen sendagaiak printzipio aktiboaren arabera
agintzea osasun-zerbitzuko eremu guztietan, eta
hori lehentasunezko jarduketa izan da sendagaien
erabilera arrazionalaren esparruan.

Orain, aipatu arauaren nahitaezkotasuna ezer-
tan galarazi gabe, Nafarroako zerbitzu publiko
guztiek eta, horien artean, osasun zerbitzuek efizi-
entzia handiagoa lortzeko beharrak, Ebazpen hau
xedatzera behartzen gaitu.

Horrenbestez, Oinarrizko Laguntzako, Lagun-
tza Espezializatuko eta Adimen Osasuneko
zuzendariek proposatuta, eta uztailaren 3ko
45/2006 Foru Dekretuko 11. artikuluaren d) eta i)
idatz-zatien bidez eskuratu ditudan ahalmenekin
bat,



EBATZI DUT:

Lehena. Osasunbidea-Nafarroako Osasun Zer-
bitzuko fakultatiboek, bai Oinarrizko Laguntzako
zentroetan, bai Laguntza Espezializatukoetan eta
Adimen Osasuneko zentroetan, izaera horrekin
sendagaiak errezetatu, agindu eta ematea bai-
mentzen dituztenean, printzipio aktiboaren arabe-
ra eginen dute.

Osasun-produktuak izen generikoaren arabera
errezetatu, agindu edo baimenduko dituzte, Nafa-
rroako Osasun Zerbitzuaren aplikazioek horretara-
ko bidea ematen dutenean.

Bigarrena. Farmazia bulegoak, fakultatibo
eskudunek errezetatu, agindu edo baimendutako
sendagaien kostu osoa edo zatiren bat Osasunbi-
dea-Nafarroako Osasun Zerbitzuari jasanarazten
dioten zentro soziosanitarioak eta Nafarroako Uni-
bertsitate Klinika behartuta egonen dira indarrean
dagoen uztailaren 26ko 29/2006 Legearen 85.1
artikuluan jasotako xedapenak betetzera.

Hamar eguneko epean, Nafarroako Gobernua-
ren 2001eko otsailaren 12ko Erabakiaren bitartez
sortutako Farmazia Laguntzarako Batzordearen
bidez zehaztuko dira farmazialariek sendagaiak
emateko bete beharreko epeak.

Hirugarrena. Ebazpen honen lehen idatz-zatia
betetzetik salbuetsita egonen dira ondoko kasuak:

– Farmazia bulegoetan ordeztu ezin daitezkeen
sendagaiak.

– Beharrizan terapeutikoa dagoen kasuetan.

– Printzipio aktibo beraren multzoan sartzen
diren sendagaiak, horien generikorik ez badago
(hau da, jatorrizko markak eta beren lizentziak,
merkaturatutako generikorik gabeak). Hala ere,
kasu horietan, merkataritzako izenaren arabera
agindu ahalko bada ere, printzipio aktiboaren ara-
berako agindua emanen da.

Ebazpen hau sinatu eta hamar eguneko
epean, Oinarrizko Laguntzako, Laguntza Espezia-
lizatuko eta Adimen Osasuneko zuzendaritzek
beharrezkoak diren jarraibideak emanen dituzte
aurreko lerrokadan aipatu beharrizan terapeutikoa
justifikatu ahal izateko, bai sistema informatikoetan
bai paperezko errezetetan.

Laugarrena. Ebazpen honetan xedatutakoa ez
betetzea, Osasunbidea-Nafarroako Osasun Zerbi-
tzuko langileen kasuan, arau-hauste larritzat har-
tuko da, ekainaren 12ko 117/1985 Foru Dekretua-
ren 6. artikuluko f) eta l) idatz-zatiekin bat.

Farmazia bulegoen kasuan, xedapen hauek ez
betetzeak ekarriko du hitzarmena deuseztatzeko
prozedura abian jartzea, farmaziak Osasunbidea-
Nafarroako Osasun Zerbitzuarekin hitzartzeko bal-
dintzei buruz Nafarroako Gobernuak 2002ko maia-
tzaren 13an onetsi zuen esparru-akordioaren 12.
atalari jarraikiz.

Bosgarrena. Ebazpen hau indarrean sartuko da
2011ko azaroaren 1ean.

Seigarrena. Ebazpen honen berri emanen zaie
Osasunbidea-Nafarroako Osasun Zerbitzuaren
oinarrizko osasun barruti guztiei, Laguntza Espezi-
alizatuko zerbitzu edo atal fakultatiboei eta Adimen
Osasuneko zentroei, Nafarroako Farmazialarien
Elkargo Ofizialari, Nafarroako farmazia bulego
guztiei, Osasunbidea-Nafarroako Osasun Zerbi-
tzuarekin hitzarmen indarduna duten zentro sani-
tario eta soziosanitario guztiei eta Nafarroako Uni-
bertsitate Klinikari. Halaber, Nafarroako Aldizkari
Ofizialean argitaratuko da.

Hori guztia jakinarazten dizut Nafarroako Parla-
mentuko Erregelamenduaren 194. artikulua bete-
tzeko.

Iruñean, 2011ko urriaren 25ean

Osasuneko kontseilaria: Marta Vera Janín

Nafarroako Parlamentuko A.O. / VIII. legegintzaldia 38. zk. / 2012ko apirilaren 24a

Galdera, Audenasari dagokion kontusailaren bilakaerari buruzkoa.

FORU DIPUTAZIOAREN ERANTZUNA

Manu Ayerdi Olaizola jaunak galdera egin du
Audenasari dagokion kontusailaren bilakaerari
buruz.

Legebiltzarreko Erregelamenduko 114.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2011ko irailaren 30eko 16.
Nafarroako Parlamentuko Aldizkari Ofizialean.

Iruñean, 2011ko urriaren 31n

Lehendakaria: Alberto Catalán Higueras

ERANTZUNA

Nafarroa Bai parlamentu-taldeko foru parla-
mentari Manu Ayerdi Olaizola jaunak galdera egin

du, idatziz erantzutekoa, Audenasaren politika
komertzialerako kontusailaren 2011ko bilakaerari
buruz (PES-000184). Hona Ekonomia eta Ogasu-
neko kontseilariaren erantzuna.

Audenasaren politika komertzialerako ordain-
keten aurreikuspena, 2011ko abenduaren 31n,
14.629.261 eurokoa da.

Hori guztia jakinarazten dizut Nafarroako Par-
lamentuko Erregelamenduaren 194. artikulua
betetzeko.

Iruñean, 2011ko urriaren 21ean

Ekonomia eta Ogasuneko kontseilaria: Álvaro
Miranda Simavilla

Galdera, Moderna Planeko programen bilakaerari buruzkoa.

FORU DIPUTAZIOAREN ERANTZUNA

Manu Ayerdi Olaizola jaunak galdera egin du
Moderna Planeko programen bilakaerari buruz.

Legebiltzarreko Erregelamenduko 114.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2011ko irailaren 30eko 16.
Nafarroako Parlamentuko Aldizkari Ofizialean.

Iruñean, 2011ko urriaren 31n

Lehendakaria: Alberto Catalán Higueras

ERANTZUNA

Nafarroa Bai parlamentu-taldeko foru parla-
mentari Manu Ayerdi Olaizola jaunak galdera egin
du, Moderna Planari atxikitako 124., 141. eta 142.
aurrekontu-programen abenduaren 31ko betetze-
mailaren gaineko aurreikuspenari buruz (PES-

000186). Hona Nafarroako Gobernuko Ekonomia
eta Ogasuneko kontseilariaren erantzuna.

Eginiko galderari dagokionez, esan behar da,
aipatutako programez gain, 140.a ere Moderna
Planari lotuta dagoela.

Hirugarren hiruhileko aurrekontu bateratua eta
abenduaren 31ko betetze-mailaren aurreikuspena,
programa bakoitzerako, ondoko taulan agertzen
dira. Betetze-maila onetsitako hasierako aurrekon-
tuaren % 93koa da.

Hori guztia jakinarazten dizut Nafarroako Par-
lamentuko Erregelamenduaren 194. artikulua
betetzeko.

Iruñean, 2011ko urriaren 21ean

Ekonomia eta Ogasuneko kontseilaria: Álvaro
Miranda Simavilla

Programa 
Hasierako 

aurrekontua 
Bateratua 

3. hiruhilekoa 

Betetzearen 

aurreikuspena 
Abenduaren 31n 

124 Nazioarteko ekintzak eta lankidetza 
Moderna Plana Lehiakortasuna 

2.398.723 2.485.940 2.419.167 

141 Analisi eta estrategia ekonomikoa. 
Moderna Plana Lehiakortasuna 

1.447.974 1.388.469 1.035.803 

142 Informazio estatistikoa prestatzea 
Moderna Plana Lehiakortasuna 

1.265.482 1.358.325 1.335.697 

140 Ekonomia-politika eta -sustapeneko 
zuzendaritza eta zerbitzu orokorrak Moderna 
Plana Lehiakortasuna 

225.399 283.032 156.532 

 

Galdera, Atzerritarren Legearen garapenak eskatzen dituen integrazio-

txostenak prestatzeko erabilitako irizpideei buruzkoa.

FORU DIPUTAZIOAREN ERANTZUNA

Nekane Pérez Irazabal andreak galdera egin
du Atzerritarren Legearen garapenak eskatzen
dituen integrazio-txostenak prestatzeko erabilitako
irizpideei buruz.

Legebiltzarreko Erregelamenduko 114.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2011ko urriaren 14ko 18.
Nafarroako Parlamentuko Aldizkari Ofizialean.

Iruñean, 2011ko azaroaren 7an

Lehendakaria: Alberto Catalán Higueras

ERANTZUNA

Nafarroa Bai parlamentu-taldeari atxikitako
foru parlamentari Nekane Pérez Irazabal andreak
galdera egin du, idatziz erantzutekoa, Atzerritarren
Legearen garapenak eskatzen dituen integrazio-
txostenak prestatzeko Nafarroako Gobernuak era-
biliko dituen irizpideei buruz (PES-00209). Hona
Nafarroako Gobernuko Kulturako, Turismoko eta
Erakunde Harremanetako kontseilariaren erantzu-
na.

Atzerritarren Legearen garapenak eskatzen
dituen integrazio-txostenak, foru erkidegoari
buruzkoak, prestatzeko, Nafarroako Gobernuak
erabiliko ditu Atzerritarrei buruzko Erregelamendu-
an ezarritako irizpideak: "txostenak jasoko du,
gutxienez, agiria, ziurtatzen duena, kasua bada,
atzerritarrak parte-hartze aktiboa izan duela ondo-
ko alorren ezagutza eta errespetua sustatzeko

prestakuntza-ekintzetan: Espainiako konstituzio-
balioak, bizitokia duen foru erkidegoko estatutu-
balioak –gure kasuan, Foru Komunitatea–, Euro-
par Batasuneko balioak, giza eskubideak,
askatasun publikoak, demokrazia, tolerantzia eta
gizonen eta emakumeen arteko berdintasuna, bai
eta bizi den tokiko hizkuntza ofizialak ere. Horrekin
lotuta, ziurtagirian agertuko da zehazki aipatu alo-
rretako prestakuntzari eskainitako denbora."

Ondorioz, atzerritarraren integrazioari buruzko
txostena izanen da aipaturiko edukia duten presta-
kuntza ekintza edo ekintzak egin izanari buruzkoa.

Atzerritarraren integrazio-ahaleginari buruzko
txostenak Nafarroak egiteko moduari dagokionez,
ondoko informazioa eman dezakegu:

1.- Aurreko puntuan ikus daitekeen moduan,
integrazio-txostenak egiterakoan, ez dago zehaz-
tuta nolakoak izan behar duten prestakuntza ekin-
tza horiek, ezta haien edukia ere. Beste autono-
mia erkidego batzuekin harremanetan gaude, eta
gai horri buruzko zehaztasun falta orokorra da.
Bulego honek ez du Ministeriotik inolako jakina-
razpen espresik jaso aipatu txostena egiterakoan
aplikatu beharreko irizpideei buruz. Espainiako
Gobernuak Nafarroan duen ordezkariarekin harre-
manetan jarri gara, eta haiekin adostuta, Kultura-
ko, Turismoko eta Erakunde Harremanetako
Departamentua, Immigraziorako Bulegoaren bitar-
tez, prestakuntza ekintza berariazkoak prestatzen
hasi da, kontuan hartuta atzerritarrei buruzko erre-
gelamenduan ezarritakoa. Horri guztiari buruzko
informazioa eta publizitatea zabalduko da, intere-



PFEZa (2010) 

  Aitorpen-
egileen 
kopurua 

2. KUOTA OSOA, 
GUZTIRA 

Zurian 83.734 89.104.813,78 € 

Eliza 168.441 631.707.300,69 € 

Beste batzuk 209.935 712.927.570,83 € 

Biak 23.372 88.465.517,29 € 

TRIBUTU-ESLEIPENA  485.482 1.522.205.202,59 € 

Maiorga Ramírez Erro jaunak galdera egin du
gizarte-intereseko beste xede batzuetarako bide-
ratzen den tributuen % 0,7a dela-eta izandako
diru-bilketari buruz.

Legebiltzarreko Erregelamenduko 114.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2011ko urriaren 14ko 18.
Nafarroako Parlamentuko Aldizkari Ofizialean.

Iruñean, 2011ko azaroaren 8n

Lehendakaria: Alberto Catalán Higueras

ERANTZUNA

Bildu-Nafarroa parlamentu-taldeko foru parla-
mentari Maiorga Ramírez Erro jaunak galdera egin
du, idatziz erantzutekoa, gizarte-intereseko beste
xede batzuetarako bideratzen den tributuen %
0,7ari buruz (PES-210). Hona Ekonomia eta Oga-
suneko kontseilariaren erantzuna.

1.- Ekainaren 5eko 7/2009 Foru Legeak arau-
tzen du zergadunek gizarte-intereseko beste xede
batzuetarako bideratzen duten tributuen % 0,7aren
esleipena. Foru lege horretan zehazten dira funtsa-
ren banaketa-irizpideak, baina ez da ezartzen zer
zenbatekorekin osatzen den funts hori.

Araudi falta hori dela eta, neurriaren funts diren
printzipio eta aurrekarietan oinarritutako irizpide
bat aplikatu behar da. Printzipio horiek ondokoak
dira: zergadunak erabaki ahal izatea bere kuota
osoaren % 0,7ren gainean eta kopuru horren
xedea hautatu ahal izatea lau aukera hauen arte-
an:

– Eliza Katolikoaren sostenguari laguntzea.

– Gizarte-intereseko beste xede batzuk.

– Eliza Katolikoaren sostenguari eta gizarte-
intereseko beste xede batzuei laguntzea.

– Hiru aukera horietako bat ere ez.

Hirugarren aukera hautatuz gero, banaketa iza-
nen balitz % 0,7 Eliza Katolikoarentzat eta % 0,7
gizarte-intereseko beste xede batzuetarako, zer-
gadunak bere kuota osoaren % 1,4ren gainean
erabakiko luke. Horregatik, Nafarroako Tributu
Ogasunak ulertzen du aipatu xedeetako bakoitzari
eginiko esleipenak % 0,35ekoa izan behar duela.

2.- 2010eko PFEZaren aitorpenean, tributu-
esleipena ondokoa izan zen:

3.- Gizarte-helburuen aukerak ez dakar diru-
bilketarik.

Hori guztia jakinarazten dizut Nafarroako Par-
lamentuko Erregelamenduaren 194. artikulua
betetzeko.

Iruñean, 2011ko azaroaren 6an

Ekonomia eta Ogasuneko kontseilaria: Álvaro
Miranda Simavilla

sa duten pertsonek ekintza horietan parte hartu
ahal izan dezaten.

2.- Atzerritarraren integrazio-ahaleginari buruz-
ko txostena aurkeztu behar duten pertsonei dago-
kienez, ez badute izan aipatu txostena eskuratu
ahal izateko eskatzen den berariazko prestakun-
tzaren eskaintzarik, integrazio-ahaleginari buruzko
txosten bat prestatzen zaie, aldez aurretik aurkez-
ten badituzte integratze aldera egin dituzten ekin-
tzei (prestakuntza-ekintzak eta gizarteratze eta

laneratzeko askotariko ekintzak) buruzko ziurtagi-
riak.

Hori guztia jakinarazten dizut Nafarroako Parla-
mentuko Erregelamenduaren 194. artikulua bete-
tzeko.

Iruñean, 2011ko azaroan

Kulturako, Turismoko eta Erakunde Harrema-
netako kontseilaria: Juan Luis Sánchez de Muniáin
Lacasia

Galdera, gizarte-intereseko beste xede batzuetarako bideratzen den tribu-

tuen % 0,7a dela-eta izandako diru-bilketari buruzkoa.

FORU DIPUTAZIOAREN ERANTZUNA

Galdera, Osasunbidea-Nafarroako Osasun Zerbitzuko Minbiziaren Ospi-

tale Erregistroaren garapen-mailari buruzkoa.

FORU DIPUTAZIOAREN ERANTZUNA

Marisa De Simón Caballero andreak galdera
egin du Osasunbidea-Nafarroako Osasun Zerbi-
tzuko Minbiziaren Ospitale Erregistroaren gara-
pen-mailari buruz.

Legebiltzarreko Erregelamenduko 114.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2011ko urriaren 14ko 18.
Nafarroako Parlamentuko Aldizkari Ofizialean.

Iruñean, 2011ko azaroaren 8an

Lehendakaria: Alberto Catalán Higueras

ERANTZUNA

Izquierda-Ezkerra parlamentu-taldeari atxikita-
ko foru parlamentari Marisa De Simón Caballero
andreak galdera egin du, idatziz erantzutekoa,
Osasunbidea-Nafarroako Osasun Zerbitzuko Min-
biziaren Ospitale Erregistroaren garapen-mailari
buruz (8-11/PES-00204). Hona hemen Nafarroako
Gobernuko Osasuneko kontseilariaren erantzuna:

1. Erregistro horren garapen-mailari dagokio-
nez: 2007an ezarri zenetik Osasunbidea-Nafarro-
ako Osasun Zerbitzuko Minbiziaren Ospitale Erre-
gistroa, gaur egun osorik garatuta dago, eta
2008az geroztik eskaintzen die beharrezkoa den
euskarri informatikoa Osasunbidea-Nafarroako
Osasun Zerbitzuko ospitaleetako batzorde onkolo-
giko guztiei.

2. Ospitale Erregistroko datuetan oinarrituta
prestatutako txosten estatistikoen eta bestelakoen
edukiari dagokionez. Baloratutako prozesu neo-
plasikoen ezaugarriak jasotzeko diseinaturiko
fitxa-eredu enborreko batetik abiatuta, zenbait
aldaera sortu dira, batzorde desberdinen berezita-
sunetara egokitzen direnak, betiere diziplinartean
adostu eta hartutako erabaki terapeutikoa erregis-
tratzeko xedearekin. Halaber, kasuko berrikuste
eta balorazio prozesuaren ostean, 2008az geroz-
tik, aipatu zentroetan diagnostikatu edo trataturiko
prozesu neoplasikoak erregistratzen dira. Orain
arte, hauek izan dira batzorde bakoitzean erregis-
tratutako tumoreak:

– Biriketako minbiziaren batzordea: 926

– Onkologia digestiboko batzordea: 1715

– Onkologia mamarioko batzordea: 1528

– Kolon eta ondesteko onkologiako
batzordea: 696

– Onkologia gastroesofagikoko batzordea: 227

– Onkologia ginekologikoko batzordea: 694

– Melanomaren onkologiako batzordea: 261

– Batzorde neuroonkologikoa: 231

– Aurpegi-masailetako
onkologiako batzordea: 220

– Otorrinolaringologiako
onkologiako batzordea: 434

3. Emandako arretaren ebaluazioan eta hobe-
kuntzan txosten horiek izan duten eraginari dago-
kionez. Txosten estatistiko bat egiterakoan, eman
beharreko lehen urratsa da datu-bilketa (horrek
dakarren denbora-tartearekin). Datuak biltzeak
berekin dakar harreman estua duten hiru jarduera
abian jartzea: neurketa-tresna baliagarri eta fida-
garri bat hautatzea; neurketa-tresna hori aplika-
tzea, hau da, gure azterlanerako interesa duten
aldagaien behaketak eta neurketak eskuratzea;
eta lortutako neurketak prestatzea, behar bezala
aztertze aldera (datuen kodetzea).

Kasu kopuru nahikoa dugunean, posible da
txosten fidagarriak prestatzea eta bertan jasotzea
prozesu horietako berandutze diagnostikoa eta
terapeutikoa, ezaugarri anatomopatologikoak,
ezarritako tratamenduak, bilakaera-estadioen ara-
berako banaketa eta horietako bakoitzaren bizi-
raute-adierazleak.

Faktore horiek guztiek eragina dute ez bakarrik
ematen den arretan, baizik eta gaixotasunaren
ezagutzan eta ebaluazioan ere.

Hori guztia jakinarazten dizut Nafarroako Par-
lamentuko Erregelamenduaren 194. artikulua
betetzeko.

Iruñean, 2011ko azaroaren 7an

Osasuneko kontseilaria: Marta Vera Janín

Galdera, Nafarroako Kutxak gizarte-ekintzara bideratutako diru kopurua

murrizteari buruzkoa.

FORU DIPUTAZIOAREN ERANTZUNA

Santiago Cervera Soto jaunak galdera egin du
Nafarroako Kutxak gizarte-ekintzara bideratutako
diru kopurua murrizteari buruz.

Legebiltzarreko Erregelamenduko 114.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2011ko urriaren 14ko 18.
Nafarroako Parlamentuko Aldizkari Ofizialean.

Iruñean, 2011ko urriaren 31n

Lehendakaria: Alberto Catalán Higueras

ERANTZUNA

Nafarroako Parlamentuko Parlamentu-talde
Popularreko foru parlamentari Santiago Cervera
Soto jaunak galdera egin du, idatziz erantzutekoa,
Nafarroako Kutxak gizarte-ekintzara bideratutako
funtsen murrizketari buruz (8-11/PES-00206).
Hona Nafarroako Gobernuko Kulturako, Turismoko
eta Erakunde Harremanetako kontseilariaren
erantzuna.

Nafarroako Kutxaren gizarte-ekintza Nafarroa-
ko Kutxaren menpeko fundazio bat da, estatutu
eta gobernu-organo berekiak dituena. Fundazio
horrek bere jarduera du, Nafarroako Gobernuaren
menpekotasunik gabea, eta, beraz, ez dagokio

Gobernuari balio-juzkurik egitea entitate horren
funtsen administrazioari eta kudeaketari buruz.

Ezin da zehaztu baliabide-esleipenean izanda-
ko murrizketek zer eragin duten elkarte-jarduere-
tan eta elkarte horiek bere gain hartutako ekintzen
garapenean; izan ere, ez dakigu zein izanen den
murrizketaren zenbateko zehatza. Era berean, eta
entitate pribatu batez ari garen heinean, beste
urte batzuetako proiektu eta historikoei buruzko
datuak ""Zuk aukeratu, zuk erabaki" programaren
funtsak esleitzeko sistema ezartzen duen funda-
zioarenak dira, eta sistema hori da, hain zuzen,
finantzaketa-betekizunak, zenbatekoa, beharrez-
koa den atxikipen-kopurua eta abar ezartzen ditu-
ena.

Horregatik guztiagatik, ezinezkoa da Nafarroa-
ko Gobernuak ekintzak edo neurriak proposatzea
entitate pribatu batek esleitutako funtsen balizko
murrizketa konpentsatzeko.

Hori guztia jakinarazten dizut Nafarroako Par-
lamentuko Erregelamenduaren 194. artikulua
betetzeko.

Iruñean, 2011ko azaroan

Kulturako, Turismoko eta Erakunde Harrema-
netako kontseilaria: Juan Luis Sánchez de Muni-
áin Lacasia

